Дзяржаўная ўстанова адукацыі

дзіцячы сад – сярэдняя школа Нясвіжскага раёна!
Фрыз “Вясновыя кветкі”
(калектыўная аплікацыя)

Абрімовіч Ганна Раманаўна, 

настаўнік пачатковых класаў

Мэта: стварэнне ўмоў для выканання фрыза ў тэхніцы аб’ёмнай аплікацыі
Задачы: 
стварыць умовы для ўдасканалення ўмення выразаць элементы з папярэдняй прарысоўкай контура;
садзейнічаць развіццю здольнасцей калектыўна ствараць цэласную кампазіцыю;

стварыць умовы для выхавання беражлівых адносін да прыроды.
Абсталяванне: мультымедыйная ўстаноўка, карткі для гульні “Збяры слова”, тэхналагічныя карты выканання работ, шаблоны кветак для абводкі, макет для фрыза, запісь музыкі з альбома П.Чайкоўскага “Поры года. Вясна. Красавік”, карткі для самаацэнкі.
Ход урока

І. Арганізацыйны момант
1. Арганізацыя ўвагі. Стварэнне станоўчага эмацыянальнага настрою для ўспрымання новага матэрыялу. 


Рабяты, сягоння ў нас урок творчасці. А творчасць – гэта крыніца дабрыні і прыгажосці. Давайце ўсміхнёмся адзін аднаму. Пастараемся, каб наш урок прайшоў цікава і весела. Будзем працаваць дружна, зладжана, дапамагаць адзін аднаму – і ў нас усё атрымаецца. А дэвізам нашага ўрока будуць вядомыя нам радкі:

Разам не сумна,

Разам не цяжка,

Разам лёгка


І заўсёды цікава!(Слайд 1)

2. Праверка гатоўнасці рабочага месца.

Сёння на ўроку нам спатрэбяцца: каляровая папера, клей, пэндзлік, нажніцы, аловак.(Слайд 2)
ІІ. Пастаноўка тэмы, мэтавызначэне

Сёння да нас на ўрок завітала чараўніца. Хто гэта, адказ на гэту загадку мы пашукаем разам. А спачатку скажыце, вам часта сустракаюцца цуды? Адказы вучняў.

Магу вас упэўніць, што цуды бываюць не толькі кожны дзень, але і кожную хвіліну. Трэба толькі моцна-моцна захацець іх убачыць і быць вельмі ўважлівымі. Хочаце даведацца, колькі дзівосаў убачыла я сягоння? 


У маё акенца раніцай заглянула сонейка – ласкавае, цёплае, пяшчотнае; з дахаў падалі кроплі, звінелі капяжы... Хіба гэта не цуд? А якія цуды ўбачылі ці пачулі вы? Раскажыце. (Бягуць ручайкі, вяртаюцца з выраю птушкі, шчабечуць шпакі, з’яўляюцца першацветы і г.д.)

Як вы думаеце, хто гэтыя цуды стварае? Так, усе гэтыя цуды стварае чараўніца Вясна. 

Паглядзіце, якая прыгажуня Вясна прыйшла да нас на ўрок (на дошцы малюнак з выявай Вясны). (Слайд 3)

Вясна прынесла вам загадкі пра вясновыя кветкі. Калі вы іх адгадаеце і разгадаеце красворд, то зразумееце, якая тэма сягонняшняга ўрока.
Загадкі (дзецям)
1. Паміж кветкамі вясны

Найяскравейшыя яны.

Вельмі тонкі водар маюць,

У назве колер свой хаваюць. (Фіялкі) (Слайд 4)
2. Узімку цыбулінка спіць-спачывае. 
Прачнецца – і кветкі на волю пускае. 
Няхай снег і мароз – у вясновым падлеску 
Красуюць блакітныя кветкі – пералескі (Слайд 4)
3. Паміж двух лістоў – драточак. 
На драточку – сем званочкаў. 
Пчолкі ў званочкі б’юць 
І мядок дамоў нясуць. 
І ў лісточках, і ў кветках 
І атрута ёсць, і лекі. 
Можа , некалі пасадзіш 
Ты на клумбе белы ландыш. 
4 Паўсюль вы стрэнеце гэтыя кветкі: 
Блакітныя вочкі і жоўтыя зрэнкі. 
На лузе, у лесе, па ўскрайку балота 
Растуць яны дружна. Любуйся ў ахвоту. 
З надыходам вясны расцвітае хутка 
Маленькая блакітная кветачка – незабудка. 

Якое слова атрымалася? (Фрыз.)
Што такое фрыз? (С.29 падручніка.)

Фрыз – гэта гарызантальная паласа, на якой размешчаны дэкаратыўныя элементы. 
Можа хто сам здагадаўся, якая тэма нашага сённяшнягя ўрока?

На якую тэму будзе наш фрыз?

Правільна, тэма ўрока “Фрыз “Вясновыя кветкі”. Гэта значыць, што мы з вамі будзем складаць узор з кветак у паласе. (Слайд 5)
Паглядзіце, якія бываюць фрызы. (Слайд 6)
Ці заўважылі вы, што ў фрызе ёсць нейкі рытм, чаргаванне і паўтарэнне элементаў узора, гарманічна запоўненая плоскасць. 
Дзе і для чаго можна выкарыстоўваць фрыз? (Для ўпрыгожвання пакоя, класа, карціны і г.д.)
ІІІ. Актуалізацыя ведаў вучняў
Перш, чым прыступіць да выканання фрыза, давайце ўспомнім якія яшчэ вясновыя кветкі вы ведаеце? Давайце правядзём гульню “Пазнай кветку?” (Слайд 7)

Якія з пералічаных кветак занесены ў Чырвоную кнігу Рэспублікі Беларусь? (Слайд 8)
Ці трэба зрываць кветкі ў букет? Чаму? Адказы вучняў.
ІV. Работа над новай тэмай
1. Аналіз формы і будовы кветак.

З якіх частак складаецца кветка? (Слайд 9)
(Сцябло, лісты, галоўка кветкі.)
Якія па форме лісточкі? (Круглыя, авальныя, з зубчыкамі). А яшчэ дзве палавінкі лісціка павінны быць аднолькавымі, сіметрычнымі. А таму для выразання лісточкаў ліст паперы трэба скласці папалам.

Якой формы можа быць галоўка кветкі? (Круглай, авальнай, плоскай, аб’ёмнай.) Пялёсткі кветачкі аднолькавыя, таму, каб выразаць аднолькавыя пялёсткі, неабходна паперу скласці некалькі разоў.
Для нашага фрыза мы будзем рабіць кветачкі з лісточкамі ў тэхніцы аплікацыя. Кветачкі будзем рабіць аб’ёмныя.
2. Работа ў групах.

Працаваць будзем у групах. Каб дазнацца, якую кветку будзе рабіць група, пагуляем у гульню “Збяры слова”.

Гульня “Збяры слова”


Вясна прынесла вам сонейкі, а на іх літары. З літар трэба скласці слова – назву вясновай кветкі. Вучні выконваюць заданне.(Слайд 10)
Назвы якіх кветак у вас атрымаліся? Такія кветкі вы будзеце рабіць для фрыза.
3. Інструктаж па тэхніцы бяспекі пры рабоце з нажніцамі, клеем.
Перш, чым прыступіць да работы, давайце ўспомнім правілы бяспекі пры рабоце з нажніцамі, клеем. 

Помніце, што ў нажніц дрэнны характар. Калі вы бераце іх у рукі для работы, яны вам дапамогуць. А калі з імі пачынаюць балавацца, яны вельмі сярдуюць і пачынаюць калоць, рэзаць усё, што бачаць, і тым самым дастаўляюць кучу непрыемнасцей.
Клей строгі, але справядлівы. Ён спакойны, нават марудны. Ён не любіць спяшацца. Калі вы будзеце рабіць усё спакойна, акуратна, клей вам дапаможа.  
Правілы карыстання паперай. 

Папера вельмі далікатная. Яна можа нечакана парвацца, змяцца. А яшчэ яе часта не хапае. Таму выкарыстоўваць яе трэба эканомна.
4. Тэхналогія выканання элементаў, дэталей аплікацыі.

У кожнай групы на парце ляжаць тэхналагічныя карты. Паглядзіце, ці ўсё вам зразумела. 

Фізкультмінутка

Адзін, два, тры – кветкі выраслі, глядзі. (Вучні ўстаюць з-за парт, паднімаюць рукі ўверх і раскрываюць далонькі-кветкі.)
Да сонца пацягнуліся высока. (Паднімаюцца на насочкі, цягнуцца ўверх.)

Ветрык пралятаў, (дуюць)
Сцяблінкі качаў. (Качаюцца.)

Улева, управа качнуліся, (нахілы ў бакі)

Нізка прыгнуліся. (Прыселі.)
Ветрык, уцячы! Ты кветачак не ламі. (Пагражаюць пальцам.)

Няхай яны растуць-цвітуць, (цягнуць рукі ўверх)

Дзецям радасць нясуць!. (Усміхаюцца адзін аднаму.)

4. Творчая дзейнасць вучняў па выкананні фрыза пад кіраўніцтвам настаўніка.

У час самастойнай работы настаўнік звяртае ўвагу вучняў на выкананне тэхнікі бяспекі, дапамагае парадамі, пры неабходнасці дэманструе прыёмы складання і выразання элементыў кампазіцыі і г.д.
У час работы гучыць музыка з альбома П.Чайкоўскага “Поры года. Вясна. Красавік”. (Слайд 11)

Зрокавая гімнастыка (Слайд 12)
V. Падвядзенне выніка ўрока

Кампаноўка і аналіз фрыза.

Пасля таго, як вучні справіліся з заданнем, пачынаецца кампаноўка фрыза.

Ці атрымаўся ў нас фрыз?
Якія вясновыя кветкі вы выкарыстоўвалі для ўзора фрыза?

Дзе можна прымяніць створаны вамі фрыз?
VІ. Рэфлексія

Ацаніце вынік сваёй творчай дзейнасці з дапамогай лінеечкі поспеху.
Вучні ацэньваюць акуратнасць і правільнасць сваёй работы з дапамогай лінеечак поспеху (дадатак 2).
1. Усё атрымалася, справіўся сам.

2. Амаль усё атрымалася, была патрэбна дапамога.

3. Не атрымалася.
Дадаткі 

Дадатак 1

Загадкі 
1. Паміж кветкамі вясны

Найяскравейшыя яны.

Вельмі тонкі водар маюць,

У назве колер свой хаваюць. (Фіялкі) 

2. Узімку цыбулінка спіць-спачывае. 
Прачнецца – і кветкі наволю пускае. 
Хай снег, хай мароз – у вясновым падлеску 
Красуюць блакітныя кветкі – пралескі 
3. Паміж двух лістоў – драточак. 
На драточку – сем званочкаў. 
Пчолкі ў званочкі б’юць 
І мядок дамоў нясуць. 
І ў лісточках, і ў кветках 
І атрута ёсць, і лекі. 
Можа , некалі пасадзіш 
Ты на клумбе белы ландыш. 
4 Паўсюль вы стрэнеце гэтыя кветкі: 
Блакітныя вочкі і жоўтыя зрэнкі. 
На лузе, у лесе, па ўскрайку балота 
Растуць яны дружна. Любуйся ў ахвоту. 
З надыходам вясны расцвітае хутка 
Маленькая блакітная кветачка- незабудка. 

Дадатак 3

